
Ներածություն/Նախաբան

Հանրության քննարկմանն է ներկայացվել ՀՀ Մարդու իրավունքների պաշտպանության ազգային ռազմավարությունը:  Գործընկերություն հանուն բաց հասարակության նախաձեռնությունը, ողջունելով նման Ռազմավարություն մշակելու նախաձեռնությունը և այն ավելի ծանրակշիռ փաստաթուղթ դարձնելու նպատակ հետապնդելով` ստորև ներկայացնում է իր նկատառումները և առաջարկները այս փաստաթղթի վերաբերյալ: 

Ընդհանուր բնույթի առաջարկներ
Ռազմավարության` Մարդու իրավունքների պաշտպանության բնագավառում առկա իրավիճակը գլխում, ներկայացված են մարդու իրավունքների ոլորտում մշակված և իրականացվող մի շարք ծրագրեր, սակայն ներկայացված չեն ընթացիկ և նախկինում իրականացված բոլոր ծրագրերը:  Բացի այդ, ներկայացված չեն այդ ծրագրերի իրականացման արդյունք հանդիսացող նվաճումներն ու ձեռքբերումները, դրանց իրականացման հետ կապված խոչընդոտներն ու դժվարությունները և վերլուծված չեն դրանց հաղթահարման հնարավոր ուղիները:  2001թ., դառնալով ԵԽ լիիրավ անդամ, Հայաստանը հատուկ պարտավորություներ վերցրեց ՄԻ բնագավառում իրականացնելու` 3 տարվա ընթացքում: Սակայն արդեն ավելի քան 10 տարի անց Հայաստանը դեռևս գտնվում է ԵԽ մոնիտորինգի տակ, որն արձանագրում է պարտավորությունների ոչ պատշաճ կատարման մակարդակը:  Կարծում ենք առանց նման վերլուծության սույն Ռազմավարության իրականացումը թերի կլինի և հաշվի չի առնի նախորդ ծրագրերի իրականացման դրական և բացասական փորձը:

Ռազմավարության տրամաբանությունը ենթադրում է գործողությունների տարանջատում ըստ մասշտաբների, մակարդակների և ժամկետների, մինչդեռ ներկայացված ծրագրում ընդհանուր բնույթի միջոցառումները միախառնված են կոնկրետ գործողությունների հետ և յուրաքանչյուր տեսակին պատկանող միջոցառումները/գործողությունները հստակ տարբերակված չեն:
Մարդու իրավունքների ոլորտում որպես պարտադիր կատարման ենթակա միջոցառում անհրաժեշտ է նախատեսել մարդու իրավունքների վերաբերյալ միջազգային կարևորագույն փաստաթղթերի ստորագրումն ու վավերացումը: Օրինակ, Սոցիալ, տնտեսական, մշակութային իրավունքների վերաբերյալ միջազգային դաշնագրի կամընտրական արձանագրության վավերացումը:
ՀՀ ՄԻ ռազմավարության նախագիծը ներառում է ինչպես ՄԻ հիմնարար ազատությունները, այնպես էլ սոցիալ-տնտեսական իրավունքները, փաստացի ընդունելով, որ Մարդու իրավունքների բնագավառում Հայաստանը լուրջ խնդիրներ ունի:  Ռազմավարության լուրջ թերություններից քաղաքացիական, քաղաքական իրավունքների և սոցիալ, տնտեսական, մշակութային իրավունքների պաշտպանության հարցում պետության պարտավորությունների առանձնահատկությունների անտեսումն է: Առաջին խումբ իրավունքների պարագայում պետք է ընդգծվի պետության պոզիտիվ պարտավորությունների կատարման անհրաժեշտությունը, որոնց իրագործումը պետք է լինի անհապաղ, մինչդեռ սոցիալ, տնտեսական, մշակութային իրավունքների դեպքում պետք է որգեդրվի իրավունքների “պրոգրեսիվ իրականացման” սկզբունքը:  Քաղաքական և քաղաքացիական իրավունքների խախտումները որևէ կերպ չեն արդարացվում երկրի անցումային շրջանի, տնտեսական վիճակով, ինչպես նշված է Ռազմավարության առաջին գլխի 7-րդ կետում:

Մարդու իրավունքների պաշտպանության ռազմավարության հիմնական ուղղություններում արտացոլված չեն մի շարք ոլորտներ: Օրինակ, նշում չկա այնպիսի առանցքային իրավունքի մասին ինչպիսին է արտահայտվելու ազատության իրավունքը: Բացի այդ որոշ իրավունքներ նեղ են ձևակերպված: Օրինակ` նշված է հավաքների ազատության իրավունքը, սակայն բաց է թողնված միավորվելու ազատության իրավունքը: Մյուս կողմից, մարդու իրավունքների պաշտպանության ռազմավարության հիմնական ուղղություններում որպես քաղաքացիական և քաղաքական իրավունքների ոլորտում գերակայություններ ներկայացված են այնպիսի իրավունքների, որոնք գոյություն չունեն /օրինակ` ազատ կամքի արտահայտման իրավունքը/: Այս տեսանկյունից մարդու իրավունքների պաշտպանության ռազմավարության հիմնական ուղղությունները պետք է համապատասխանեցվեն մարդու իրավունքների պաշտպանության միջազգային չափանիշներին և ոլորտներին:  Անհրաժեշտ է նաև ապահովել կառուցվածքի միասնականությունը: Այսպես, եթե քաղաքականության հիմնական ուղղությունների մեջ իրավունքները ներկայացված են որոշակի հերթականությամբ, ապա նույն հերթականությունը պետք է պահպանել նաև համապատասխան ոլորտներում քաղաքականությունը ներկայացնելիս: Պետք է հստակեցնել նաև իրավունքների ներկայացման այս կամ այն հերթականության ընտրման չափանիշները: Օրինակ, անհասկանալի է, թե ինչու կյանքի իրավունքին անմիջապես հաջորդում է կրոնի ազատության իրավունքը, սակայն ոչ անձնական ազատության իրավունքը կամ խոշտանգումների չենթարկվելու իրավունքը: 

Մարդու իրավունքների ոտնահարումները շատ հաճախ հանդիսանում են կոռուպցիոն երևույթների հետևանք: Մասնավորապես` կաշառքը, հովանավորչությունը, յուրացումը և կոռուպցիայի այլ դրսևորումները հանգեցնում են այլոց իրավունքների (օրինակ` սեփականության իրավունք, կրթության իրավունք, առողջության իրավունք և այլն) ոտնահարումների և խտրականության: Ազգային ռազմավարության փաստաթղթում միայն արդար դատաքննության իրավունքի համատեքստում է որոշ անդրադարձ կատարվել մարդու իրավունքների վրա կոռուպցիայի ունեցած ազդեցությանը: Ցանկալի է, որ այդ երևույթի ազդեցությունը ճանաչվի ընդհանուր առմամբ և մարդու իրավունքների պաշտպանությունը գնահատվի ինչպես տվյալ փաստաթղթի, այնպես էլ` Հակակոռուպցիոն ազգային ռազմավարության և դրա իրականացման միջոցառումների պլանի իրականացման համատեքստում: 

Մարդու իրավունքների ռազմավարության իրականացման երաշխիքներից է քաղաքացիական հասարակության ինստիտուտների ակտիվ ներգրավումը ռազմավարության նպատակներին ուղղված գործողությունների իրականացմանը:

Ռազմավարության կարևոր նպատակներից մեկը պետք է հանդիսանա մարդու իրավունքների պաշտպանության մեխանիզմների հզորացումը:

ԳԼՈՒԽ I. ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆՈՒԹՅԱՆ ԲՆԱԳԱՎԱՌՈՒՄ ԱՌԿԱ ԻՐԱՎԻՃԱԿԸ

1.1. Մարդու իրավունքների պաշտպանության հիմնական պատկերը

Այս ենթակետը ցանկալի է վերաձևակերպել՝ 1.1. Մարդու իրավունքների պաշտպանության հիմնական պատկերը ՀՀ-ում կամ՝ ««1.1. Մարդու իրավունքների պաշտպանության իրավիճակը ՀՀ-ում: 

Հայաստանի մասնակցությամբ էկոլոգիական ուղղվածության կոնվենցիաներով երաշխավորված իրավունքները ենթակա չեն Եվրոպական դատարանի քննությանը, ինչը անհրաժեշտություն է առաջացնում հատուկ ուշադրություն դարձնել դրանցում ամրագրված դրույթների իրականացմանը: Մասնավորապես, կարեւոր են էկոլոգիական իրավունքի բնագավառում Օրհուսի կոմիտեի, ՄԱԿ-ի Եվրոպական տնտեսական հանձնաժողովի «Անդրսահմանային համատեքսում շրջակա միջավայրի վրա ազդեցության գնահատման մասին» (Էսպու, 1991թ.) կոնվենցիայի և դրան կից «Ռազմավարական էկոլոգիական գնահատման մասին» արձանագրության քարտուղարության կողմից ներկայացված դիտողությունների ու հանձնարարականների բարեխիղճ կենսագործումը:

1.2. Մարդու իրավունքների պաշտպանության ոլորտում Հայաստանի Հանրապետության միջազգային պարտավորությունները

Ներառել ՄԱԿ-ի Եվրոպական տնտեսական հանձնաժողովի «Շրջակա միջավայրի հարցերի առնչությամբ տեղեկատվության հասանելիության, որոշումներ ընդունելու գործընթացին հասարակայնության մասնակցության և արդարադատության մատչելիության մասին» կոնվենցիան (Օրհուսի կոնվենցիա),
 ՄԱԿ-ի Եվրոպական տնտեսական հանձնաժողովի «Անդրսահմանային համատեքսում շրջակա միջավայրի վրա ազդեցության գնահատման մասին» (Էսպու, 1991թ.) կոնվենցիան
 և դրան կից «Ռազմավարական էկոլոգիական գնահատման մասին» արձանագրությունը
 ինչպես նաև և Տեղական ինքնակառավարման Եվրոպական խարտիայի լրացուցիչ արձանագրությունը տեղական իշխանությանը մասնակցելու իրավունքի մասին
:  
ԳԼՈՒԽ II. Մարդու իրավունքների պաշտպանության ՈԼՈՐՏՈՒՄ հայաստանի հանրապետությԱն ԿՈՂՄԻՑ ՈՐԴԵԳՐԱԾ քաղաքականությունը

2.1.Մարդու իրավունքների պաշտպանության ազգային ռազմավարության ընդունման անհրաժեշտությունն ու նպատակները
«Մարդու իրավունքների պաշտպանության ազգային ռազմավարության ընդունման անհրաժեշտությունն ու նպատակների մասին 2.1 կետի  ռազմավարության որպես հիմնական նպատակներից մեկը նշված է. «մարդու իրավունքների և դրանց պաշտպանության եղանակների մասին հանրային իրազեկության բարձրացումը` պետական և տեղական ինքնակառավարման մարմինների, պաշտոնատար անձանց, ինչպես նաև լայն հասարակության կողմից, ինչպես նաև` քաղաքացիների կողմից սեփական իրավունքների պաշտպանության խրախուսումը», ինչպես նաև III –րդ գլխի «Միջոցառումներ» բաժինը նշում է «3.1 «21.Մարդու իրավունքներ պաշտպանության վերաբերյալ կրթությունն ու իրազեկումը .26. Մարդու իրավունքների խախտումների կանխարգելման և պաշտպանության երաշխավորման հիմնական և կարևորագույն միջոցներից է մարդու իրավունքների մասին կրթությունը: Մարդու իրավունքների մասին տեղեկացվածության մակարդակը բարձրացվում է հասարակության բոլոր շերտերում` ներառելով նաև նախադպրոցական, դպրոցական տարիքի անձանց:», սակայն «Մտքի, խղճի, կրոնի և դավանանքի ազատության իրավունքի երաշխավորումը»  4.3 մասում, բացառձակապես, այդ նպատակի ապահովմանն ուղղված հիմնական միջոցառումների բաժնում դրանք նշված չեն, մինչդեռ տեղական և միջազգային ուսումնասիրություններում բազմիցս նշվել է, որ այս ոլորտի հիմնական խնդիրներից մեկը` հենց ԶԼՄ-ներում, պետական պաշտոնյաների ելույթներում կրոնական թշնամության, և խտրականության կոչերն են: 
2.1.-հոդվածի 16-րդ կետում  (Սույն ռազմավարությունը հետապնդում է հետևյալ հիմնական նպատակները) ավելացնել`
· հասարակական կազմակերպությունների կողմից իրենց կանոնադրական նպատակների շրջանակներում այլ անձանց իրավունքների արդյունավետ պաշտպանության համար դատարան դիմելու իրավունքի երաշխավորումը,

· որոշումների կայացման գործընթացում շահագրգիռ հասարակության գործուն մասնակցության ապահովումը:

2.2. Մարդու իրավուքների պաշտպանության ռազմավարության հիմնական սկզբունքներն ու ակնկալվող արդյունքները

Մարդու իրավունքների պաշտպանության ռազմավարության հիմնական սկզբունքներն ու ակնկալվող արդյունքները գլխում (2.2) Պետության մասնակցությունը սկզբունքի ներքո նշված է. Ռազմավարությունը, և դրա հիման վրա ընդունվելիք գործողությունների ծրագիրը մեծապես իրականացվելու են պետական իշխանության մարմինների կողմից: Այս սկզբունքը հակասում է քաղաքացիական հասարակության մասնակցության և դերի բարձրացման սկզբունքին: Գործողությունների ծրագրի համակարգումը կարող է մեծապես իրականացվել պետության կողմից, սակայն բուն գործողությունների իրականացման մեջ կարող է մեծ լինել, օրինակ, քաղաքացիական հասարակության ինստիտուտների դերը: 

Հանրության մասնակցությունը սկբզունքը վերաձևակերպել այնպես, որ քաղաքացիական հասարակությանը հնարավորություն ընձեռվի ներգրավվել ոչ միայն մարդու իրավունքների պաշտպանության ռազմավարության և գործողությունների ծրագրի իրականացման, մոնիտորինգի և գնահատման, այլև, տվյալ փաստաթղթի հիման վրա գործողությունների մշակման ընթացքում: 
Միջազգային պարտավորությունների լիարժեք կատարումը սկզբունքի ներքո նշված է. Որպես մարդու իրավունքների պաշտպանության հիմնարար ուղենիշ և չափանիշ են ընտրվում միջազգային իրավական այն պարտավորությունները, որոնք Հայաստանի Հանրապետությունը ստանձնել է օրենսդրությամբ սահմանված կարգով: Ելակետային է համարվում ստանձնած բոլոր պարտավորությունների լիարժեք կատարումը»: Սակայն ցանկալի կլիներ կարևորել նաև Հայաստանի Հանրապետության ներպետական օրենսդրությամբ սահմանված մարդու իրավունքների պաշտպանության ուղենիշերն ու չափանիշները: Անշուշտ, պետության ստանձնած միջազգային պարտավորություններն առաջնահերթություն ունեն ներպետական օրենսդրական երաշխիքների նկատմամբ, սակայն ներպետական օրենսդրության շեշտադրումն առավել կընդգծեր պետության անհրաժեշտ բարեփոխումների իրականացման պատրաստակամությունը:

Մարդու իրավունքների պաշտպանության ոլորտում Հայաստանի Հանրապետության կողմից որդեգրած քաղաքականությունը գլխի 20-րդ ենթակետում նշված է.  Ռազմավարության իրականացման վերջնական արդյունքը մարդու իրավունքների պաշտպանությանը վերաբերող միջազգային և ներպետական իրավական նորմերի համապատասխանեցումն է: Սակայն Ռազմավարության իրականացման վերջնական արդյունքը պետք է լիներ, ըստ էության, ՀՀ-ում մարդու իրավունքների պաշտպանության իրավիճակի բարելավումը: Մարդու իրավունքների պաշտպանությանը վերաբերող միջազգային և ներպետական իրավական նորմերի համապատասխանեցումը որպես վերջնական արդյունք նշելը սահմանափակում է ծրագրի հեռահար ազդեցության հնարավորությունները: Դրանով ծրագիրը հանգեցվում է զուտ իրավական բնույթի փոփոխությունների իրականացմանը և ոչ թե պրակտիկայի/իրավիճակի բարելավմանը: 

2.3. Մարդու իրավունքների պաշտպանության ռազմավարության հիմնական ուղղությունները 

22-րդ կետում ավելացնել իրավունքի եւս մի քանի ճյուղ` 
· մարդու առողջությանը եւ բարեկեցությանը նպաստող շրջակա միջավայրում ապրելու իրավունք (էկոլոգիական իրավունք)
· հասարակայնության մասնակցություն որոշումների ընդունման գործընթացում

· ազատ տեղաշարժի իրավունքը:

ԳԼՈՒԽ III. Մարդու իրավունքների պաշտպանության հիմնական միջոցառումները 

Մարդու իրավունքների պաշտպանության հիմնական միջոցառումները գլխում նշված են միայն միջոցառումների 3 տեսակներ՝ «Մարդու իրավունքների պաշտպանության վերաբերյալ կրթությունն ու իրազեկումը, «Մարդու իրավունքների պաշտպանության վարչական միջոցառումները, «Մարդու իրավունքների պաշտպանության դատական միջոցառումները: Սակայն նշված միջոցառումների ցանկը սահմանափակ է՝ Ռազմավարությամբ նախատեսված նպատակներին հասնելու համար: Մասնավորապես, բացակայում են դատական համակարգի բարեփոխմանը, դատախազական համակարգի բարեփոխմանը, մարդու իրավունքների պաշտպանությամբ զբաղվող մասնագետների և կազմակերպությունների կարողությունների կատարելագործմանն ուղղված, մարդու իրավունքների խախտումների վերաբերյալ տեղեկատվության հասանելիության ու թափանցիկության ապահովմանն ուղղված, և այլ միջոցառումներ:     
«Մարդու իրավունքների պաշտպանության վերաբերյալ կրթությունն ու իրազեկումը» միջոցառման մեջ պետք է ներառել նաև ոչ միայն կոնկրետ իրավունքների վերաբերյալ «տեսական» գիտելիքների ընդլայնումը, այլև դրանց ենթադրյալ խախտումների դեպքում պաշտպանության միջոցների վերաբերյալ պատշաճ տեղեկատվության ապահովումը: Իրավունքների պաշտպանության միջոցները ներառում են ինչպես ներպետական, այնպես էլ միջազգային մարմինները, դրանց ինչպես անհատական, այնպես էլ կոլեկտիվ գանգատների ներկայացման մեխանիզմների իրականացման պատշաճ հնարավորությունների ընձեռնմամբ: 

Առաջարկվում է ավելացնել նոր հոդված` 

3.4 Մարդու իրավունքների պաշտպանության հասարակական վերահսկողության արդյունավետ մեխանիզմների ներդնումը.

· Մարդու իրավունքների պաշտպանության արդյունավետությունն ապահովելու համար անհրաժեշտ է իրավունքի տարբեր ոլորտներում, մասնավորապես` շրջակա միջավայրի պաշտպանության, զինված ուժերի և այլն, ստեղծել իրավունքի տվյալ բնագավառում մարդու իրավունքների երաշխավորման համար հասարակական վերահսկողական գործառույթներ իրականացնող խմբեր: Նման պրակտիկա գոյություն ունի ՀՀ քրեակատարողական համակարգի համար, ՀՀ քրեակատարողական օրենսգիրքի 21-րդ հոդվածի համաձայն` “Պատիժները կատարելու նկատմամբ հասարակական վերահսկողությունն իրականացվում է Հայաստանի Հանրապետության պետական կառավարման լիազորված մարմնի կազմավորած հասարակական դիտորդների խմբի միջոցով …”, ինչպես նաև նման մեխանիզմ գործում է Ոստիկանության համակարգի նախնական կալանքի վայրերի համար:
ԳԼՈՒԽ IV.  ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆՈՒԹՅԱՆ ՔԱՂԱՔԱԿԱՆՈՒԹՅՈՒՆԸ ԱՌԱՆՁԻՆ ՈԼՈՐՏՆԵՐՈՒՄ
Կյանքի իրավունք 

Փակ կառույցներում (բանակ, կալանավայրեր, հոգեբուժարաններ և այլն) տեղ են գտնում բռնությունների ու սպանությունների բազմաթիվ դեպքեր: Պետությունը, որի բացառիկ վերահսկողության տակ գտնվում են այդ կառույցները և որին վստահված է մարդկանց կյանքը, փաստորեն որևէ պատասխանատվություն չի ստանձնում նրանց կյանքի իրավունքի ապահովման համար: Նախատեսել դրույթներ` ապահովելու.

· պետության վերահսկողության տակ գտնվող փակ կառույցներում մարդկանց կյանքի իրավունքի ոտնահարումների դեպքում մեղավոր անձանց պատասխանատվության անխուսափելիություն և վնասի փոխհատուցման պարտականություն  պետության կողմից:  

· Պետության ներկայացուցիչների կողմից ուժի գործադրման դեպքերի հստակ կանոնակարգում (այն ուժի, որի կիրառումը կարող է հանգեցնել մահվան) և դրանց պատշաճ քննության ապահովում և վերահսկողություն:

· Կյանքի դեմ ուղղված հանցագործությունների պատշաճ քննություն, հատկապես պետության հսկողության տակ գտնվող մարմիններում, այդ թվում` ոստիկանությունում և այլ ուժային կառույցներում, ձերբակալված անձանց պահելու վայրերում, կալանավորված անձանց պահելու վայրերում, քրեակատարողական հիմնարկներում, զորամասերում, հոգեբուժարաններում և ծերանոցներում անձանց   մահվան փաստերի առնչությամբ տարվող քննության անկախության, արդյունավետության և որակի բարձրացում:

· Օրենսդրական և վարչական միջոցառումների իրականացում, որոնք արդյունավետորեն կկանխեն անձանց կյանքին սպառնացող վտանգները, այդ թվում շրջակա միջավայրի հետ առնչվող ռիսկերը: 

Խոշտանգման կամ այլ դաժան, անմարդկային կամ նվաստացնող վերաբերմունքի կամ պատժի չենթարկվելու իրավունք
Քրեական գործերի քննության շրջանակներում իրավապահ մարմինների կողմից որպես հանցագործությունների բացահայտման “արդյունավետ մեթոդ” շարունակում են տեղ գտնել խոշտանգումներ, դաժան, անմարդկային կամ նվաստացնող վերաբերմունքը ազատությունից զրկված անձանց նկատմամբ: Այս ոլորտում իրավիճակի բարելավման նպատակով Ռազմավարությունում պետք է ընգրկվեն հետևյալ միջոցառումները`

· ՀՀ քրեական օրենսգրքում խոշտանգում բնորոշման համապատասխանեցումը ՄԱԿ-ի “Ընդդեմ խոշտանգման և այլ դաժան, անմարդկային և նվաստացնող վերաբերմունքի կամ պատժի կոնվենցիայով տրված բնորոշմանը՝ տարբերակելով բռնության այլ ձևերից”  

· Պետության անմիջական հսկողության տակ գտնվող հիմնարկներում /ոստիկանությունում, այլ ուժային կառույցներում, ձերբակալվածներին կամ կալանավորվածներին պահելու վայրերում, քրեակատարողական հիմնարկներում, հոգեբուժարաններում, ծերանոցներում/, անձանց ֆիզիկական անձեռնմխելիության ապահովմանն ուղղված գործողությունների ապահովումը, դրա նկատմամբ արդյունավետ, անկախ և օբյեկտիվ վերահսկողության իրականացումը 

· Օրենսդրորեն պետության վերահսկողության տակ գտնվող անձանց ֆիզիկական անձեռնմխելիության ապահովմանը և պահպանմանն ու պաշտպանությանն  ուղղված համապատասխան մարմինների անձնակազմի պարտականությունների, պատասխանատվության հստակ կանոնակարգում՝ միջազգային նորմերին համապատասխան:

· Անձանց անազատության մեջ պահելու համար նախատեսված հաստատությունների վիճակի համապատասխանեցումը միջազգային չափանիշներին. /տարածք, սանիտարահիգիենիկ պայմաններ, լուսավորություն, աղմուկ և այլն/:

· Հասարակության շրջանում խոշտանգումների և դաժան անմարդկային վերաբերմունքի տեսակների և շրջանակի վերաբերյալ իրազեկվածության ապահովում,  պետական մարմինների ներկայացուցիչների կողմից նման վերաբերմունքի արժանացած անձանց պաշտպանություն, 

· Խոշտանգման կամ դաժան, անմարդկային վերաբերմունքի կամ պատժի ենթարկված անձին համապատասխան փոխհատուցման իրավունքի սահմանում, դրա հաշվարկման և տրամադրման հստակ չափանիշների ամրագրում:

· Խոշտանգման կամ դաժան, անմարդկային վերաբերմունքի կամ պատժի ենթարկված անձանց բժշկական սպասարկման և հոգեբանական աջակցության տրամադրում՝ համապատասխան որակավորում ունեցող մասնագետների կողմից՝ ի ապահովումն անձի վերականգնման:

· Մարդու իրավունքների պաշտպանի գրասենյակի մարդկային և ֆինանսական ռեսուրսների մեծացումը, որպեսզի հնարավորություն ընձեռվի ունենալ լիարժեք հնարավորություններ այցելելու համար անձանց անազատության մեջ պահելու վայրեր և անցկացնել անձանց նկատմամբ վերաբերմունքի ու նրանց պահելու պայմանների մոնիտորինգ,

·  Անձանց անազատության մեջ պահելու վայրերի մոնիթորինգն իրականացնող դիտորդական խմբերի իրավունքների, գործառույթների ընդլայնում՝ ներառյալ խոշտանգման կամ դաժան, անմարդկային կամ արժանապատվությունը նվաստացնող վերաբերմունքի կամ պատժի կիրառման ցանկացած դեպքում անձի պաշտպանությանն ու ֆիզիկական անձեռնմխելիության ապահովմանն /օրինակ, իրավունք անձին բժշկական օգնություն ցույց տալու համար բժիշկ հրավիրել, ստիպել, որպեսզի փոխվի անձի խուցը, նրան մեկուսացնել, ծանոթանալ համապատասխան մատյանների գրառումներին, անձի ֆիզիկական վիճակի մասին համապատասխան գրություն կատարել, անձի ֆիզիկական վիճակի մասին/ ուղղված  գործողությունների կատարման հնարավորության ընձեռում,

· Անձանց անազատության մեջ պահելու վայրերի մոնիթորինգն իրականացնող դիտորդական խմբերին ոստիկանության բաժանմունքներ մուտք գործելու իրավունքի ապահովում,

·  իրավապահ մարմինների, անձանց անազատության մեջ պահելու վայրերի աշխատակազմի շրջանում խոշտանգման և դաժան, անմարդկային վերաբերմունքի և պատժի արգելքի մասին տեղեկացվածության բարձրացման ապահովումը, շարունակական որակավորումը միջազգային իրավունքի նորմերին ու չափանիշներին համապատասխան,

· Քրեական գործով դատական քննության ընթացքում գործի հետ առնչություն ունեցող որևէ անձի նկատմամբ խոշտանգման կամ դաժան, անմարդկային վերաբերմունքի վերաբերյալ հայտարարությունների վերաբերյալ անհապաղ քննության իրականացում` նույնիսկ մասնավոր գանգատի բացակայության դեպքում: Քննությունը պետք է բավարարի միջազգային ստանդարտներով նախատեսված “արդյունավետության և անկախության” պահանջներին: 

Արդար դատաքննության իրավունք
Անկախ և արդար դատական իշխանության կայացումը ՀՀ-ում մնում է օրհասական խնդիր: Դատավորների ներքին և արտաքին անկախությունն ապահովված չէ: Ավելին, քրեական գործերով դատախազության կողմից դատարանների նկատմամբ անհարկի ազդեցությունը բացառող գործուն մեխանիզմներ չկան: Ալս ոլորտում պետք է ձեռնարկվեն հետևյալ միջոցառումները`
· Դատավորների ներքին և արտաքին անկախության ապահովումը, այդ թվում դատական օրենսգրքում փոփոխություններ կատարելու միջոցով` դատավորներ նշանակելիս, Նախագահի հայեցողական լիազորությունների սահմանափակումը

·  Դատավորի ընտրության, նշանակման, պաշտոնավարմանն ու լիազորությունների դադարեցմանն առնչվող բոլոր հարցերում օբյեկտիվ չափանիշների հիման վրա որոշումների ընդունման ապահովումը

· միջազգային նորմերին համապատասխան դատավորի կարգապահական պատասխանատվության հիմքեր սահմանելը, ընթացակարգի և քննության հրապարակայնությունը, պատասխանատվության ենթարկող մարմնի ինստիտուցիոնալ և սուբյեկտային անկախության ապահովումը:

· դատավորների և դատական ծառայողների  լիարժեք վերապատրաստման ապահովումը, այդ թվում` ՄԻԵԴ որոշումների, մարդու իրավունքների մարմինների կողմից ընդունված անհատական գործերով տրված դիրքորոշումների, կոնվենցիաների վերաբերյալ ընդհանուր մեկնաբանությունների թեմաներով

· դատարանի մատչելիության իրավունքի ապահովում, այդ թվում` պետության կողմից վճարվող իրավական ծառայությունների մատուցման ապահովումը հոգեկան առողջական խնդիրներ ունեցողների, սոցիալապես խոցելի խմբերի ներկայացուցիչների համար` իրավունքերի պաշտպանության բոլոր բնագավառներում:

· դատավարության կողմերի հավասարության սկզբունքի լիարժեք իրականացման օրենսդրական խոչընդոտները վերացնելը և լիարժեք մրցակցության ապահովումը,

· դատական գործերի քննության ընթացքում դատավորի կողմից կողմերին՝ իրենց փաստարկներն ու դիրքորոշումները ներկայացնելու համար հավասար հնարավորությունների տրամադրման ապահովումը` դատավարական պրոցեսում կողմերի իրավահավասարության սկզբունքի կիրառումը լիարժեք երաշխավորելու նպատակով:

· վկաների, տուժողների իրավունքների պաշտպանության  ապահովումը,

· անօրինական ճանապարհով ձեռքբերված ապացույցների օգտագործման բացառումը,

· պաշտպանության համար բավարար հնարավորությունների ապահովումը և իրավական ներկայացուցչության որակի և արդյունավետության բարձրացումը,

· դատական նիստերի հրապարակայնության ապահովումը, հատկապես` արտագնա դատական նիստերի ժամանակ,

· քրեական գործերով անմեղության կանխավարկածի երաշխավորմանն ուղղված գործուն մեխանիզմների ներդնումը,

· միջազգային չափանիշներին համապատասխան ապահովել անչափահասների արդարադատության համակարգի ներդրումը,
· Պետության կողմից վճարվող իրավական ծառայությունների մատուցման ապահովումը հոգեկան առողջական խնդիրներ ունեցողների, սոցիալապես խոցելի խմբերի ներկայացուցիչների համար` իրավունքերի պաշտպանության բոլոր բնագավառներում:

· դատական ակտերի չկատարման համար պատասխանատվության միջոցների կիրառման պրակտիկայի ձևավորումը,

· դատական նիստերի չարդարացված հետաձգումների կանխարգելման համակարգի ներդրումը և գործի քննության ողջամիտ ժամկետների խախտումների դեպքում արդյունավետ իրավական պաշտպանության միջոցների տրամադրումը,

· դատական գործերի քննության ընթացքում դատավորի կողմից կողմերին՝ իրենց փաստարկներն ու դիրքորոշումները ներկայացնելու համար հավասար հնարավորությունների տրամադրման ապահովումը` դատավարական պրոցեսում կողմերի իրավահավասարության սկզբունքի կիրառումը լիարժեք երաշխավորելու նպատակով:

Չնայած որ Հայաստանը 2001թ.-ին ստորագրել է Օրհուսի կոնվենցիան, այն չի ստեղծել համապատասխան իրավական հիմքեր ապահովելու դրանով սահմանված արդարադատության մատչելիությունը շրջակա միջավայրին առնչվող որոշումների ընդունման գործընթացում: Չնայած դրան, դատական տարբեր մարմինների մեկնաբանությունների համաձայն առողջ շրջակա միջավայրում ապրելու իրավունքը չի դիտվում որպես կոնկրետ իրավունք, որը խախտվել է և որի համար կարելի է դիմել դատարան և շահագրգիռ քաղաքացիներն ու հասարակական կազմակերպությունները հնարավորություն չունեն դիմելու դատական պաշտպանության: Նմանապես, սահմանափակ է հասարակական կազմակերպությունների այլ հանրային հարցերով (օրինակ` հանրային գույքի օգտագործում, պատմամշակութային ժառանգության ոչնչացում) դատարան դիմելու իրավունքը: Առաջարկվում է նախատեսել դրույթներ` ապահովելու

· քաղաքացիների և հանրային շահերի պաշտպանություն իրականացնող հասարակական կազմակեպությունների կողմից շրջակա միջավայրի և հանրային նշանակության այլ հարցերով դատական պաշտպանությունը:

Անձի ազատության և անվտանգության իրավունք

ՀՀ դատական պրակտիկայում չափազանց մեծ թիվ է կազմում կալանքի` որպես խափանման միջոցի կիրառումը: Այլընտրանքային խափանման միջոցների և պատժի միջոցների սահմանափակվածության, մեղադրյալների և դատապարտյալների վարքագծի նկատմամբ վերահսկողության գործուն մեխանիզմների բացակայությունը նպաստում է ազատությունից զրկելու հետ կապված միջոցների կիրառման չարդարացված դեպքերի աճին: Այս ոլորտում պետք է ձեռնարկվեն հետևյալ միջոցառումները`

· անձին ազատությունից զրկելու պայմանների և հիմքերի օրենսդրական հստակեցում, (ներառյալ ցմահ ազատազրկման հիմքերը մահապտժի վերացումից հետո) որոշումների կայացման հստակ ժամկետների սահմանում, օրենսդրության պահանջների կատարման նկատմամբ արդյունավետ վերահսկողության երաշխավորում և իրականացում՝ միջազգային չափանիշների համապատասխան: 

· հանցագործության մեջ մեղադրվող անձի կալանավորման հիմքերի և պայմանների օրենսդրական հստակեցում, անձին կալանավորելու վերաբերյալ դատական քննության, ինչպես նաև ընդունված որոշման դատական վերանայման գործընթացում մրցակցության և կողմերի հավասարության սկզբունքի պրակտիկ ապահովում, այդ թվում՝ վարույթն իրականացնող մարմնի տրամադրության տակ  գտնվող մեղադրյալի պարտադիր ֆիզիկական մասնակցություն, 

· ազատությունից զրկելու հետ չկապված խափանման միջոցների սահմանում և պրակտիկ ապահովում:

· Գրավի՝ որպես կալանավորման այլընտրանքային միջոցի վերացում և որպես անկախ խափանման միջոցի նախատեսում, կիրառման չափանիշների, չափերի հաշվարկման հստակեցում,

· Զինծառայողների անձնական ազատության իրավունքի ապահովում, զորամասի հրամանատարության կողմից ազատությունից զրկելու հետ կապված կարգապահական տույժերի կիրառման պրակտիկայի համապատասխանեցում միջազգային չափանիշներին և ՀՀ Սահմանադրության պահանջներին, այդ թվում ազատությունից զրկելու հետ կապված կարգապահական տույժերի նշանակում անկախ և անաչառ դատարանի կողմից՝ արդար դատաքննության իրավունքի պահանջների պահպանմամբ:

· ձերբակալման ժամկետի նվազեցում 72 ժամից մինչև 48 ժամ, անձանց փաստացի ազատազրկման դեպքերի բացառում, պատշաճ վերահսկողության ապահովում:

Ընտրական իրավունք

Չնայած տարեցտարի ընթացող օրենսդրական բարեփոխումներին, ընտրությունները Հայաստանում շարունակում են կեղծվել` ոտնահարելով քաղաքացիների ընտրելու և ընտրվելու իրավունքները: Ընտրությունների գործընթացը և վարչական ռեսուրսի չարաշահումը չեն ապահովում հավասար պայմաններ թեկնածուների և կուսակցությունների համար: Առաջարկվում է նախատեսել դրույթներ` ապահովելու.

· հավասար պայմաններ թեկնածուների և կուսակցությունների համար` բացառելով
 վարչական ռեսուրսի ուղղակի և անուղղակի չարաշահումը` սահմանելով դրա համար պատասխանատվություն.

· ընտրության և քվեարկության ընթացքի թափանցիկությունն և վերահսկելիությունը` չխախտելով բուն քվեարկության գաղտնիության սկզբունքը (օրինակ` ընտրության ընդհանուր գործընթացի տեսանկարահանում):

Խաղաղ հավաքների ազատության իրավունք,

· Միավորվելու ազատության իրավունքի երաշխավորումը. 
ՀՀ  սահմանադրության 28-րդ հոդվածն ամրագրում է միավորումներ կազմելու և դրանց անդամագրվելու իրավունքը, որն իրացվում է  մարդու ազատ կամահայտնությամբ: Նշված  սահմանադրական նորմը կամ այլ իրավական ակտ պետության  համար  չի սահմանում որևէ պոզիտիվ պարտավորություն, ապահովելու միավորումների  կայուն գործունեությունը կամ  նպաստելու նրանց կայացմանը պետական աջակցությամբ, ինչը տրամաբանական է: Սակայն անտրամաբանական և անթույլատրելի է պետության միջամտությունը միավորումների գործունեությանը իշխանության ներկայացուցիչների կողմից արվող  ուղղակի և անուղղակի սպառնալիքների, հոխորտանքների և տարաբնույթ որակումների  տեսքով: Բացի այդ, չնայած մշակված են միավորումների առանձին տեսակների գործունեությունը կարգավորող իրավական ակտեր, պետությունը ջանքեր չի գործադրում ամրապնդելու այս իրավունքի պատշաճ իրացումը և այդ կազմակերպությունների կայունությունը, փոխարենը ժամանակ առ ժամանակ հանդես է գալիս նախաձեռնություններով ուժեղացնելու իր վերահսկողությունը (օրինակ` հասարակական կազմակերպությունների օրենսդրությանն առնչվող նախաձեռնությունները): Առաջարկվում է ավելացնել այս իրավունքը` ապահովելու.   

· միավորումների գործունեությանը պետական կառույցների ցանկացած ներկայացուցչի անօրինական միջամտության կամ միավորումների գործունեության հետ կապված անձանց հասցեագրված սպառնալիքների անթույլատրելիությունը և դրանց համար պատասխանատվության սահմանումը.

· միավորումների գործունեությունը կարգավորող օրենսդրության կատարելագործումը` դրանց անկախությունը և կայունությունը խթանելու նպատակով:

Ազատ  արտահայտման իրավունք

Արտահայտվելու ազատությանը վերաբերող հատվածում առաջարկում ենք ներառել հետևյալ կարեւորագույն խնդիրները`
· թաքնված գրաքննության հաղթահարման անհրաժեշտությունը, ինչը ԶԼՄ-ների եւ խոսքի ազատության ամենալուրջ մարտահրավերն է,
· իրավական, ֆինանսա-տնտեսական եւ քաղաքական բարենպաստ պայմանների ստեղծման անհրաժեշտությունը` անկախ լրատվամիջոցների կայացման եւ զարգացման համար, 

· խոսքի ազատությանը սպառնացող այն խնդիրների վերացման անհրաժեշտությունը, որոնք ի հայտ եկան վիրավորանքի եւ զրպարտության ապաքրեականացումից հետո, 

· անալոգայինից թվային հեռարձակման անցման արդյունավետ իրականացում`այնպես, որ նոր տեխնոլոգիայի ներդրումը նպաստի եթերի բազմակարծության եւ բազմազանության զարգացմանը, հետուստա-ռադիոընկերությունների լսարանի համար` տեղեկատվության ընտրության հնարավորության ընդլայնմանը:

Վերը շարադրվածի առնչությամբ` Ազգային ռազմավարության 4.14 բաժնում առաջարկում ենք ներառել հետեւյալ կետերը: 

· Մշակել եւ իրագործել թաքնված գրաքննությունը (ԶԼՄ-ների նկատմամբ քողարկված ճնշումները) հաղթահարելուն ուղղված միջոցառումներ: Այդ նպատակով`

· քայլեր ձեռնարկել` կանխելու այնպիսի հետադիմական օրենքների ընդունումը, որոնք կարող են սպառնալիք դառնալ խոսքի ազատությանը եւ/կամ անհիմն կերպով սահմանափակել այդ ազատությունը, 

· խստացնել պետական մարմինների եւ պաշտոնատար անձանց պատասխանատվության ենթարկելը` ԶԼՄ-ների առնչությամբ նրանց ունեցած վերահսկողական եւ կարգավորող գործառույթների, ինչպես նաեւ` պետական միջոցների օգտագործման եւ մենաշնորհների չարաշահումների դեպքերում, 

· հանգամանորեն հետաքննել լրագրողների նկատմամբ հարձակումների բոլոր դեպքերը, ինչպես եւ` ԶԼՄ-ների եւ նրանց աշխատակիցների դեմ սպառնալիքների փաստերը, բացահայտել մեղավորներին եւ պատասխանատվության ենթարկել նրանց՝ համաձայն օրենքի:  

· Աջակցել անկախ ԶԼՄ-ների կայացմանը եւ զարգացմանը: Այդ նպատակով՝
· կատարելագործել ԶԼՄ-ներին վերաբերող օրենսդրությունը եւ այն համապատասխանեցնել միջազգային չափանիշներին,

· լրատվամիջոցների գործունեության համար ստեղծել բարենպաստ ֆինանսա-տնտեսական պայմաններ, այդ թվում՝ մեղմացնել հարկային բեռը,

· նպաստել լրագրողների մասնագիտական մակարդակի բարձրացմանը: 

· Նախաձեռնել համալիր միջոցառումներ, որոնք նպատակաուղղված կլինեն կանխելու այն իրադրությունները, երբ ՀՀ քաղաքացիական օրենսգրքի՝ վիրավորանքին եւ զրպարտությանը վերաբերող 1087.1 հոդվածի դրույթների կիրառումը վերածվում է ԶԼՄ-ների դեմ ճնշման գործիքի, կամ քննադատական հրապարակումների համար հաշվեհարդար տեսնելու միջոցի: Այս առնչությամբ՝ 

· նպաստել ՀՀ Սահմանադրական դատարանի՝ այս խնդրին վերաբերող, 2011 թ. նոյեմբերի 15-ի որոշման իրագործմանը, 

· օրենսդրության մեջ կատարել անհրաժեշտ փոփոխություններ եւ լրացումներ, այդ թվում՝ նախատեսել վիրավորանքի եւ զրպարտության համար նախատեսված փոխհատուցման գումարի վերին շեմի էական նվազեցում՝ այդ դրույթները համապատասխանեցնելով Մարդու իրավունքների եվրոպական կոնվենցիայի պահանջներին, 

· խստացնել դատավորների՝ օրենքով նախատեսված պատասխանատվություն կրելը՝ կապված ԶԼՄ-ների գործունեությանն առնչվող հայցերի մակերեսային, կողմնակալ քննության հետ, 

· ձեռնարկել միջոցներ, որպեսզի տեղեկատվական վեճերին վերաբերող որոշումները կայացվեն՝ հաշվի առնելով Մարդու իրավունքների եվրոպական դատարանի նախադեպերը: 

Քանի որ Հայաստանի բնակչության գերակշռող մեծամասնության՝ տեղեկություններ ստանալու հիմնական աղբյուրը մնում է հեռուստատեսությունը, ուստի մշակել եւ իրագործել հեռարձակման ոլորտի արմատական բարեփոխման հատուկ ծրագիր: Այս առնչությամբ նկատի է առնվում՝

· «Հեռուստատեսության եւ ռադիոյի մասին» ՀՀ օրենքում սկզբունքային փոփոխություններ եւ լրացումներ կատարելը կամ հեռարձակման մասին նոր օրենքի ընդունումը,

· անալոգայինից թվային հեռարձակման արդյունավետ անցման իրականացումը եւ նոր տեխնոլոգիական հնարավորությունների օպտիմալ օգտագործումը՝ հեռարձակողների քանակը մեծացնելու համար, 

· նոր մրցույթների անցկացումը,

· հեռարձակման ոլորտում մասնավոր մուլտիպլեքսների ի հայտ գալու գործընթացն արագացնելուն նպաստելը: 

Այս բարեփոխումները պետք է նպատակաուղղված լինեն ազատականացնելու հեռարձակման ոլորտը, պարզեցնելու հեռարձակման արտոնագրերի տրամադրման կարգը, ապահովելու անկողմնակալ, թափանցիկ եւ արդար մրցույթների անցկացում, փոփոխելու Հեռուստատեսության եւ ռադիոյի ազգային հանձնաժողովի, ինչպես նաեւ՝ Հանրային հեռուստառադիոընկերության խորհրդի ձեւավորման կարգը՝ ԵԽԽՎ-ի առաջարկների համաձայն, ընդլայնելու տեղեկատվության ընտրության հնարավորությունը, զարգացնելու հեռուստառադիոծրագրերի բազմազանությունն ու բազմակարծությունը:

«Տեղեկատվության ազատության մասին» ՀՀ օրենքը չի տարածվում հանրային սեփականությունն օգտագործող մասնավոր ընկերությունների վրա, հետևաբար նրանց գործունեության վերաբերյալ տեղեկատվությունն անհասանելի է հանրությանը: Առաջարկում ենք «Տեղեկատվության ազատության մասին» ՀՀ օրենքի 1-ի հոդվածի 2-րդ մասը լրացնել «հանրային սեփականությունն օգտագործող կազմակերպությունները» բառերով:

Չնայած, որ տեղեկություն ստանալու իրավունքն ամրագրված է ՀՀ Սահմանադրությամբ և «Տեղեկատվության ազատության մասին» ՀՀ օրենքով, տեղեկատվության ակտիվ տարածումը պատշաճ չի իրականացվում: Այդ կապակցությամբ առկա չէ համապատասխան վերահսկողություն և չկան պատասխանատվության մեխանիզմներ: Այս խնդիրը վերաբերում է նաև Օրհուսի կոնվենցիայով սահմանված էկոլոգիական տեղեկատվության ակտիվ տրամադրմանը, որի սահմանափակումը որևէ պատասխանատվություն չի առաջացնում պետական կառույցների համար: Առաջարկվում է նախատեսել դրույթներ` ապահովելու

· տեղեկատվության ակտիվ տարածումը սահմանափակող անձանց համար պատասխանատվության սահմանում:

Մտքի, խղճի, կրոնի և դավանանքի ազատության իրավունք 

· Անհրաժեշտ իրավական և վարչական միջոցներ ձեռնարկել ԶԼՄ –ներով կրոնական ատելության, թշնամության և խտրականության, կրոնական զգացմունքներն ու մարդկային արժանապատվությունը նսեմացնող  կոչեր պարունակող հոդվածներն ու ելույթներն բացառելու համար

· Անհրաժեշտ քայլեր ձեռնարկել, որ պետական պաշտոնյաների ելույթները և գործողությունները  կրոնական ատելության, թշնամության, խտրականության տարրեր չպարունակեն, անհրաժեշտության դեպքում նրանց համար մարդու հիմնարար ազատությունների վերաբերյալ հատուկ դասընթացներ կազմակերպել

· Պետական և տեղական ինքնակառավարման մարմինների, պաշտոնատար անձանց, ինչպես նաև լայն հասարակության ինչպես նաև` քաղաքացիների հանրային իրազեկության բարձրացում մտքի, խղճի, կրոնի և դավանանքի ազատության իրավունքի հարցում: Հանրային ռադիոհեռուստաընկերությամբ կրոնական հանդուրժողականության մասին հատուկ կրթական ծրագրերի պատրաստում:

Հինգերրորդ կետում ասվում է. «կրոնի և հավատքի վերաբերյալ դպրոցական ուսուցման ծրագրերի վերանայումը դպրոցներում` “Կրոնների և հավատքների դպրոցական ուսուցման Տոլեդոյի ուղղորդող սկզբունքներին” համապատասխան», սակայն հանրակրթական դպրոցներում կրոնի և հավատամքի վերաբերյալ ծրագրեր գոյություն չունեն, կա «Հայ եկեղեցու  պատմություն» անվանմամբ պատմության առարկա: Առաջարկում ենք, որ այս կետը հստակ գրվի, կամ «Դպրոցներում դասավանդել կրոնի և հավատամքի վերաբերյալ նոր առարկա`  Կրոնների և հավատքների դպրոցական ուսուցման Տոլեդոյի ուղղորդող սկզբունքներին” համապատասխան», կամ «Հայ եկեղեցու պատմություն առարկայի դասավանդումը համապատասխանեցնել Կրոնների և հավատքների դպրոցական ուսուցման Տոլեդոյի ուղղորդող սկզբունքներին”»:

· վեցերրորդ կետում տրամաբանական սխալ կա, առաջարկում ենք այն ուղղել.

· <<Խղճի ազատության և կրոնական կազմակերպությունների մասին>> ՀՀ օրենքում փոփոխությունների իրականացումը` միջազգային ստանդարտներին համապատասխանեցնելու և Վենետիկի հանձնաժողովի և ԵԱՀԿ/ԺՀՄԻԳ  համատեղ կարծիքը հաշվի առնելու նպատակով:

· կրոնական ատելության, անհանդուրժողականության և անհանդուրժողականությունից դրդված ահաբեկման և հարկադրանքի ակտերի դեմ պայքարելու նպատակով անհրաժեշտ քայլերի ձեռնարկումը,

· կրոնի կամ համոզմունի ազատության ապահովմանն ուղղված պետական քաղաքականության մշակում, բոլոր կրոնների և համոզմունքների հետևորդների նկատմամբ հանդուրժողականության քաղաքականության ապահովում, դրա խրախուսում հասարակության լայն շերտերում,  

· համապատասխան օրենսդրական փոփոխություններով արգելել կրոնի կամ համոզմունքի հիման վրա խտրականության ցանկացած դրսևորում, կրոնի կամ համոզմունքի ազատության խախտման դեպքում զոհերի համար ապահովել անհրաժեշտ իրավական պաշտպանության արդյունավետ միջոցներով.

Անձնական և ընտանեկան կյանքի հանդեպ հարգանքի իրավունք


· Քրեական գործով քննության ընթացքում անձի նամակագրության, փոստային, հեռագրական և այլ հաղորդումների վերահսկողության իրականացման համապատասխանեցումը միջազգային չափանիշներին, նման գործողությունների իրականացման նկատմամբ պատշաճ վերահսկողության իրականացում, 

· Քրեական գործով վարույթի ընթացքում անձի բնակարան մուտք գործելու, այնտեղ քննչական գործողություններ կատարելու ընթացակարգերի համապատասխանեցումը միջազգային չափանիշներին,

· Քրեական գործով վարույթի ընթացքում անձի հեռախոսային խոսակցությունների վերահսկման, գաղտնազերծման, լսման ընթացակարգերի հստակեցում՝ միջազգային չափանիշներին համապատասխան: 

· Անձնական և ընտանեկան գաղտնի տեղեկությունների շրջանակի օրենսդրական հստակեցում  Մարդու իրավունքների եվրոպական դատարանի նախադեպային իրավունքին համապատասխան

· Քրեական և քաղաքացիական գործերով բժշկական գաղտնիք հանդիսացող տեղեկությունների կիրառության օրենսդրական կանոնակարգում, հստակեցում, բժշկական գաղտնիք հանդիսացող տեղեկությունները կրող անձի իրավունքների, պարտականությունների և պատասխանատվության հստակ սահմանում:                                                                                                    

Երեխաների իրավունքների պաշտպանություն

· միջազգային պարտավորություններին համահունչ ապահովել երեխաների իրավունքների պաշտպանության օրենսդրական, վարչական միջոցներ, սահմանել պետական մարմինների պարտականությունները երեխաների առողջության, արժանապատիվ մանկության ապահովման առնչությամբ,

· օրենսդրորեն հստակ սահմանել ծնողների իրավունքները և երեխաների խնամքի և դաստիարակության հետ կապված նրանց պարտականությունները, պետական մարմինների պարտականությունները և իրավունքները, ծնողների, երեխաների խմանակալների կողմից իրենց պարտականությունների չկատարման կամ ոչ պատշաճ կատարման դեպքում երեխաների իրավունքների և օրինական շահերի պաշտպանությանն ուղղված գործողությունների շրջանակները, դրանց պատշաճ կատարման ապահովմանն ուղղված գործողությունների և միջոցների սահմանումը և ապահովումը:

· երեխաների իրավունքների պաշտպանության ինստիտուտների գործունեության արդյունավետության բարձրացումը, անհրաժեշտ է օրենսդրորեն հստակեցնել երեխաների պաշտպանությամբ զբաղվող ինստիտուտները, դրանց գործառույթները, իրավունքներն ու պարտականությունները: 

· երեխաների իրավունքների պաշտպանության հարցերով զբաղվող տեղական մարմինների (ծառայությունների) գործունեության ուղղությունների հստակեցումը, երեխաների իրավունքների պաշտպանությանն ուղղված հարցերով տեղական ինքնակառավարման մարմինների իրավունքների ու պարտականությունների օրենսդրական հստակեցում` բարելավելով նրանց աշխատակազմի մասնագիտական որակավորումը՝ պայմանավորված ինչպես երեխաների հոգեբանական, այնպես էլ  այլ առանձնահատկություններով, և նյութատեխնիկական ռեսուրսները,

· օրենսդրորեն սահմանել բռնության զոհ դարձած երեխաների, այդ թվում ֆիզիկական, հոգեկան և սեռական, վերականգնմանն ու վերասոցիալիզացիային ուղղված գործողությունների հստակ համալիր, դրանց իրականացման համար պատասխանատու մարմինների իրավունքները, պարտականությունները և պատասխանատվությունը, համապատասխան մասնագետների որակավորում,

· օրենսդրորեն սահմանել ընտանեկան բռնության զոհ դարձած երեխաներին ընտանիքից անջատելու ընթացակարգեր: 

Կանանց իրավունքների պաշտպանություն

Միջազգային փաստաթղթերն օգտագործելիս, առաջարկում ենք օգտագործել ավելի թարմ և կարևոր միջազգային փաստաթղթեր, որոնք վերաբերում են կանանց մարդու իրավունքներին /տես ստորև/:

Որպես օժանդակություն Ռազմավարության հետագա բարելավման համար, առաջարկում ենք.  

- չնշվել ՀՀ Կառավարության ընդունած “Հայաստանի Հանրապետությունում կանանց վիճակի բարելավման և հասարակության մեջ նրանց դերի բարձրացման 2004-2010 թթ. ազ•ային ծրագրի” անվանումը:

 - խմբագրել “Պեկինում` Կանանց դրության վերաբերյալ չորրորդ համաշխարհային խորհրդաժողովում /ոչ թե Համաժողովը/” 

-  Կառավարությունների պատվիրակությունների խորհրդաժողովն է ընդունել հիմնական երկու փաստաթղթերը` Պեկինյան հռչակագիրը և Պեկինյան գործողությունների ծրագիրը:

- “Հայաստանը միացել է “Կանանց նկատմամբ խտրականության բոլոր ձևերի վերացման մասին” ՄԱԿ-ի կոնվենցիայի կամընտիր արձանագրությանը”, խմբագրել “ՀՀ Ազգային ժողովը 2006 թվականին վավերացրել է “Կանանց նկատմամբ խտրականության բոլոր ձևերի վերացման մասին” ՄԱԿ-ի կոնվենցիայի կամընտիր արձանագրությունը”:

 - Ռազմավարությունում ավելացնել, որ “2007 թվականին ՀՀ Ազգային ժողովի կողմից վավերացրածվել է ”Կանանց քաղաքական իրավունքների մասին” ՄԱԿ-ի կոնվենցիան”:

-
Ռազմավարությունում` բռնության հիմնախնդիրներն ուշադրության արժանացնելուն զուգահեռ, կարելի էր նշել, որպես առաջարկ, որ Հայաստանը պետք է վավերացրնի կամ միանա “Կանանց նկատմամբ բռնության արմատական վերացման մասին” ՄԱԿ-ի հռչակագրին` սահմանելով դրա վավերացման ժամկետները:

- Առաջարկում ենք, Ռազմավարությունում արտացոլել նաև վերջերս ՀՀ Ընտրական օրենսգրքում կատարված դրական փոփոխությունները` գենդերայնորեն զգայուն քվոտաները, որոնք ուղղված են օրենսդիր իշխանությունում կանանց ներկայացվածության մեծացմանը:

- Առաջարկում ենք նաև, Ռազմավարությունում օգտագործել և հղում անել այնպիսի փաստաթղթերի, ինչպիսիք են. 

ա/ 2003 թվականի հունվարին Սկոպիեում ընդունված “Սեռերի հավասարություն. առանցքային հարց հասարակությունների համար փոփոխությունների փուլում” հռչակագիրը և գործողությունների ծրագիրը, 

բ/ 2006 թվականին Ստոկհոլմում կանանց և տղամարդկանց հավասարության հարցերով նախարարների 6-րդ Եվրոպական խորհրդաժողովի երաշխավորությունները, 

գ/ 2009 թվականի մայիսին Մադրիդում նախարարների կոմիտեի ընդունած “Հռչակագիրը. գենդերային հավասարության կենսագործում”, 

դ/ 2010 թվականի հունվարին Ստրասբուրգում ընդունված Եվրոպայի Խորհրդի խորհրդարանական վերաժողովի երաշխավորությունները “Ընտրական համակարգը` որպես կանանց առաջմղման գործիք”:

Կանանց իրավունքների պաշտպանությանը նվիրված 4.16 բաժնի մասին
“Կանանց իրավունքները” բաժնի 14 ենթակետերից 12-ը վերաբերում են կանանց, երբեմն նաև երեխաների նկատմամբ բռնության հիմնախնդիրներին: Կարծում ենք, որ հավասարաչափ ձևով պետք է անդրադարձ կատարվի նաև երկրում խախտված կամ չիրականացված կանանց իրավունքներին` կենսագործունեության և հասարակական-քաղաքական կյանքի այլ ոլորտներում: Կան լուրջ հիմնախնդիրներ երկրի բնակչության կեսը կազմող կանանց քաղաքական, աշխատանքային և սոցիալական իրավունքների ապահովնան ոլորտում: Եվ, կարևոր է, որպեսզի Ռազմավարությունն անդրադարձ կատարի այն խնդրին, որ ձևավորված չեն կնոջ` մարդու սահմանադրական իրավունքների իրականացումն ապահովող մեխանիզմները:

Նշենք առաջնահերթ պաշտպանություն և դրանց իրականացման հստակ մեխանիզմներ պահանջող` կանանց որոշ իրավունքներ, որոնք պետք է նախատեսվեն Ռազմավարությունում.

1.
Ռազմավարությունում անհրաժեշտ է նախատեսել ոչ միայն “Կանանց և տղամարդկանց հավասար իրավունքների և հավասար հնարավորությունների ապահովման մասին” ՀՀ օրենքի ընդունումը, այլ արդեն իսկ Ռազմավարությունում սահմանել գենդերային քվոտաներ գործադիր իշխանության բոլոր աստիճանների համար, ինչպես նաև տնտեսության ոլորտում աշխատանքային կոլեկտիվների գենդերային հավասարակշռության համար, այդ թվում կարգավորելով տղամարդկանց և կանանց աշխատանքի ընդունելու գործընթացը: 

2.
Ռազմավարությունում անհրաժեշտ է նախատեսել երկարաժամկետ միջոցառումների համակարգ կանանց աշխատանքային իրավունքները իրականացնելու հնարավորությունների ընդլայնման ուղղությամբ և արտոնություններ կանանց աշխատուժը ներգրավելու նպատակով աշխատանքային տեղամասեր կամ տեղեր ստեղծող ձեռնարկատերերի համար, ինչպես նաև սահմանել միջոցներ երկրի կենսագործունեության բոլոր ոլորտների հիմնարկներում և կազմակերպություններում բոլոր մակարդակներում գենդերային ներկայացվածության հաշվեկշռման ուղղությամբ:

3.
Հողը սեփականաշնորհելուց և գյուղացիներին տրամադրելուց հետո տղամարդկանց արտա•աղթի հետևանքով շատ գյուղացիական տնտեսությունների գլխավորը դարձել են կանայք: Այս հանգամանքի հաշվառմամբ անհրաժեշտ է նախատեսել միջոցներ` ուղղված գյուղական բնակչության, այդ թվում, առաջին հերթին, ֆերմերային տնտեսությունների կին ղեկավարների իրավական և տնտեսական գրագիտության բարձրացմանը, ինչը կկանխի նրանց լիակատար կախվածությունը նոր կալվածատերերի կամայականություններից 

4.
Վերախմբագրել բռնության և թրաֆիկինգին առնչվող մասերը հետևյալ առաջարկությամբ. 

-
14 ենթակետերից բռնությանը, այդ թվում ընտանեկան բռնությանը և թրաֆիքինգին վերաբերող 12 ենթակետերն անհրաժեշտ է ներկայացնել առանձին կետով: 

-
ներկայացնել երկրում բռնության հետ կապված վիճակի վերլուծությունը, որպեսզի համոզիչ լինի նման մեծ ուշադրությունը այդ հիմնախնդրին /ՄԱԿ-ի բնակչության հիմնախնդրի, Բաց հասարակության հիմնադրամներ - Հայաստան-ի և այլ կազմակերպությունների կողմից իրականացված հետազոտություններին հղումներ անելով/: 

-
Շեշտադրելով բռնության հիմնախնդիրները, ճիշտ կլիներ դիտարկել դրանք գենդերային մոտեցման տեսակետից` ներառելով նաև տղամարդկանց առնչվող խնդիրները
· -
երեխաների նկատմամբ բռնության հիմնախնդրի մասին խոսել առանձնացված` տեղափոխելով այն երեխաների իրավունքների պաշտպանությանը նվիրված բաժին կամ, բռնության բաժնում տարանջատել առանձին բաժնում:
Աշխատանքի իրավունք

· արհմիությունների կարգավիճակի հստակեցում օրենսդրությամբ, դրանց իրավունքների և աշխատողների ներկայացուցչության շրջանակների ընդլայնում

Սեփականության իրավունք

ՀՀ Սահմանադրությունը որպես սեփականության օտարման նախապայման է նախատեսել բացառիկ` գերակա հանրային շահի առկայությունը, ինչից բխում է, որ յուրաքանչյուր դեպքում պետք է հիմնավորվի հետապնդվող հանրային շահի բացառիկությունը, ինչն այն գերակա է դարձնում սեփականատիրոջ շահի նկատմամբ: «Հասարակության և պետության կարիքների համար սեփականության օտարման մասին» ՀՀ օրենքը չի սահմանում, թե հետապնդվող հանրային որ շահը կարող է համարվել բացառիկ, ինչ հատկանիշներով պետք է գերակայի սեփականատիրոջ շահի նկատմամբ, ինչ կարգով պետք է որոշել հանրային շահի բացառիկությունը: Մյուս կողմից, ինչպես օտարվող սեփականության սեփականատերը, այնպես էլ օտարման արդյունքում ազդեցության ենթակա այլ քաղաքացիները որպես կանոն նախօրոք տեղեկացված չեն լինում և մասնակից չեն դարձվում համապատասխան որոշումների ընդունմանը, ինչը հետագայում հանգեցնում է սոցիալական լարվածության: Որոշումների բողոքարկման ժամկետները խիստ սահմանափակ են և ոչ ողջամիտ` իրավունքները վերականգնելու համար: Նախատեսել դրույթներ` ապահովելու.

· հանրային շահի բացառիկության և այդպիսի շահի գերակայությունը սեփականատիրոջ շահի նկատմամբ որոշելու չափանիշների սահմանումը և հանրային շահի բացառիկությունը որոշելու կարգը.

· բացառիկ` գերակա հանրային շահի անվան տակ օտարվող հողամասերի սեփականատերերի և ազդակիր համայնքների ներգրավումը հանրային շահի գերակայության և բացառիկության վերաբերյալ որոշման ընդունման վաղ փուլերում.

· բացառիկ` գերակա հանրային շահի ճանաչման բացառումը` օտարվող սեփականությունը մասնավոր առևտրային կազմակերպություններին շահույթ ստանալու նպատակով տրամադրելու նպատակով.

· սեփականատերերի փոխհատուցման քաղաքականության վերանայումը` երաշխավորելով նրանց սեփականության հարկադիր օտարմանն առնչվող անհարմարությունների փոխհատուցումը և բացառելով սեփականությունը կորցնողի պայմանների վատթարացումը.

· սեփականության օտարման ողջ գործընթացում քաղաքացիների իրավունքների խախտման պատասխանատվության վերապահումը պետությանը կամ այն համայնքին, որոնց բացառիկ` գերակա շահի համար օտարվում է տվյալ հողամասը:

· քրեական գործի շրջանակներում անձանց գույքային շահերի պաշտպանության ապահովումը և սեփականության իրավունքի միջամտությունների դեպքում պաշտպանոթյան արդյունավետ միջոցների տրամադրումը,

· հայցի ապահովման միջոցների կիրառման պրակտիկայի համապատասխանեցումը ՄԻԵԴ-ի նախադեպերին:  
Առողջության պահպանման իրավունք 
Այս ոլորտում առաջարկում ենք ներառել հետևյալը`
· առողջապահության ոլորտը կարգավորող օրենսդրական բարեփոխումներ,

· համապատասխան ընթացակարգային իրավական ակտերի ընդունում, որոնք կապահովեն հիվանդների իրավունքների պաշտպանությունը,

· որակյալ բժշկական օգնության և սպասարկման իրականացնումն ապահովող առողջապահության ստանդարտների հաստատման նպատակով որակյալ առողջապահության ազգային ռազմավարության մշակումը, 

· Հայաստանի Հանրապետությունում հիվանդների իրավունքների պաշտպանության և նրանց առողջությանը հասցված վնասի գնահատման և փոխհատուցման արդյունավետ մեխանիզմների ստեղծման նպատակով համապատասխան օրենքներում փոփոխությունների իրականացումը,

·  առողջապահության ոլորտում մարդու իրավունքների վերաբերյալ իրազեկվածության բարձրացումը, որը թույլ կտա հիվանդներին ու բժշկական օգնություն և սպասարկում իրականացնողներին տեղեկանալ իրենց իրավունքների և պարտականությունների մասին, ինչպես նաև ստանալ անհրաժեշտ տեղեկատվություն առողջապահական հաստատություններում,

· առողջապահական հաստատությունների հետագա օպտիմիզացիայի ապահովումը, որի հիմնական նպատակն է ՀՀ մարզերում առողջապահական հաստատությունների հասանելիության մակարդակի բարձրացումը,

· վերարտադրողական իրավունքների պաշտպանության խնդիրը դիտարկել ինչպես կանանց, այնպես էլ տղամարդկանց համար

· վարակիչ հիվանդությունների ախտորոշման, մոնիթորինգի և վերահսկման հնարավորությունների մեծացումը:

· սննդային հավելումներին ներկայացվող պահանջների տեխնիկական կանոնակարգի ամբողջական կիրարկման ապահովումը, որպեսզի սննդամթերքի արտադրությամբ և իրացմամբ զբաղվող տնտեսվարողները խուսափեն սպառողների կյանքի և առողջության համար վտանգավոր համարվող սննդային հավելումներով սննդամթերքի արտադրությունից և իրացումից,

· Սննդամթերքի անվտանգության պետական ծառայության կողմից սննդի ոլորտում աշխատող սուբյեկտների պետական գրանցման ընթացակարգի ընդունումը,

· սննդային հավելումներին ներկայացվող պահանջների տեխնիկական կանոնակարգի ամբողջական կիրարկման ապահովումը, որպեսզի սննդամթերքի արտադրությամբ և իրացմամբ զբաղվող տնտեսվարողները խուսափեն սպառողների կյանքի և առողջության համար վտանգավոր համարվող սննդային հավելումներով սննդամթերքի արտադրությունից և իրացումից,

· Սննդամթերքի անվտանգության պետական ծառայության կողմից սննդի ոլորտում աշխատող սուբյեկտների պետական գրանցման ընթացակարգի ընդունումը,

· արդյունաբերական վնասակար գործունեություն իրականացնող տնտեսվարող սուբյեկտների կողմից իրենց տնտեսական գործունեության հետեւանքով վնասակար  ազդեցության գոտում բնակվող անձանց, ինչպես նաեւ այլ անձանց (օրինակ սննդի, ջրի կամ այլ ազդեցության միջոցով) առողջությանը պատճառած վնասի լրիվ փոխհատուցումը քաղաքացիական իրավահարաբերությունների շրջանակներում: Վնասակար գործունեություն իրականացնող կազմակերպությունում աշխատող անձանց առողջությունն ապահովագրելու համար սահմանել բժշկական պարտադիր ապահովագրության պահանջ` պետության սուբսիդիար պատասխանատվությամբ: 
Օրենսդրությամբ սահմանված չէ շրջակա միջավայրն աղտոտող գործունեության` մարդու առողջության վրա ազդեցությունը գնահատելու կարգ: Առկա չեն վնասակար արտադրությունների/ձեռնարկությունների գործունեության արդյունքում առողջությանը հասցվող վնասը փոխհատուցելու վերաբերյալ օրենսդրական պահանջներ: Նախատեսել դրույթներ` ապահովելու

· տնտեսական գործունեության` շրջակա միջավայրի վրա հնարավոր ազդեցության դեպքում դրա հետևանքով մարդու առողջության ազդեցության գնահատումը,

·  շրջակա միջավայրի վրա բացասական ազդեցություն ունեցող գործունեություն իրականացնող տնտեսվարողների կողմից իրենց գործունեության ազդակիր համայնքների առողջությանը հասցվող վնասի փոխհատուցման համար հիմքերի ստեղծում: 

Կրթության իրավունք
Կրթության հիմնախնդիրները վերաբերում են գործնականում երկրի ողջ բնակչությանը: Ուստի, առաջարկում ենք.

-
Ռազմավարությունում լինի ամբողջական բաժին` նվիրված կրթություն ստանալու քաղաքացիների իրավունքի պաշտպանությանը: 

Առանձին արտահայտությունները պետծառայողների գիտելիքների և իրազեկվածության բարձրացման մասին կամ  դրույթները, որ քաղաքացիներն ունեն որակյալ կրթություն ստանալու իրավունք, ամբողջովին չեն արտացոլում ընդհանուր միջնակարգ և մատչելի հատուկ ու մասնագիտական կրթություն ստանալու քաղաքացիների սահմանադրական իրավունքների պաշտպանության հիմնախնդիրը:

Քանի որ կրթությունը պետք է ունենա տնտեսության համեմատ առաջանցիկ զարգացում, առաջարկում ենք.

-
Ռազմավարությունում ուրվագծել քաղաքացիների իրավունքը` միջին մասնագիտական և բարձրագույն կրթության ոլորտում ստանալ պահանջված և նոր գերակա մասնագիտություններ` երկրի տնտեսական զարգացման հիմնական ուղղությունների հաշվառմամբ 

-
Ռազմավարությունում ներառել նաև, թե քաղաքացիներն ինչպես կարող են իրականացնել հետբուհական կամ շարունակական կրթությունը, կամ ինչպես ընդունված է անվանել` “կրթություն ողջ կյանքի ընթացքում” տիպի կրթության իրենց իրավունքը:

Որպես առաջարկություն նաև, տեսնում ենք, որ Ռազմավարությունը պետք է ընդգրկի հետևյալ հարցերի պատասխանը.

-
ինչպես է կարգավորվելու կամ լուծվելու անհամաչափությունը նորագույն տեխնոլոգիաների գծով կադրերի պահանջարկի և պահանջված մասնագիտությունների միջև և ինչպես է հաղթահարվելու հումանիտար շատ մասնագիտությունների գծով կադրերի գերարտադրությունը, որը հանգեցրել է կրթական ցենզին համապատասխան աշխատանք ունենալու մարդու իրավունքի խախտմանը,

-
սահմանված չեն կրթության և դիպլոմների որակի համար բարձրագույն դպրոցի իրավական պատասխանատվության և խաբված գործազուրկ երիտասարդ մասնագետների իրավունքների պաշտպանության միջոցները,

-
ինչպես է Հայաստանի բարձրագույն դպրոցը, միանալով Բոլոնյան գործընթացին, ապահովելու արտասահմանյան բարձրագույն դպրոցին համարժեք դիպլոմներ ստանալու` քաղաքացիների իրավունքը, ինչը հնարավորություն կտա քաղաքացիներին այլ երկիր տեղափոխվելու դեպքում պաշտպանել ստացված մասնագիտությամբ աշխատելու իրավունքը և արժանավայել ապրելու իրավունքը:

Կրթության հետ կապված, Ռազմավարությունը պետք է նաև անդրադարձ կատարի ընդհանուր միջնակարգ կրթություն ստանալու դպրոցականների իրավունքները: Մասնավորապես, հանրակրթական դպրոցի նոր կառուցվածքը և շատ գյուղերում ավագ դպրոցի փակումը գյուղից-գյուղ տեղափոխվելու կամ գիշերօթիկում ապրելու համար անհրաժեշտ պայմանների չապահովման պարագայում խախտվում է գյուղական բնակավայրերի քաղաքացիների` ավագ դպրոցում կրթություն ստանալու կոլեկտիվ իրավունքը, որը ոչ միայն կհանգեցնի երկրի բնակչության զգալի մասի հանրակրթական մակարդակի նվազմանը (նշենք, որ հանրակրթական գրագիտությունը ժամանակակից տեղեկատվական հասարակությունում ռազմավարական խնդիր է), այլև, ինչը կարևոր է, զրկում է բնակչության մի մասին կրթական համակարգի բոլոր մակարդակներում կրթություն ստանալու սահմանադրական իրավունքից, քանի որ գաղտնիք չէ, որ առանց ընդհանուր միջնակարգ կրթության քաղաքացիները չեն կարող կրթություն ստանալ կրթական համակարգի հաջորդ մակարդակներում:

Ռազմավարությունում անհրաժեշտ է նախանշել ուսանողների համար երկարաժամկետ վաուչերների (վարկերի) պետական համակարգի ձևավորման ուղիները, ինչը հնարավորություն կտա անապահով ընտանիքների տաղանդավոր երեխաներին ստանալու բարձրագույն կրթություն և լրացնելու գրագետ մասնագետների պակասը տնտեսության, գիտության և բարձր տեխնոլոգիաների ոլորտի առավել գերակա ճյուղերում:
Պատշաճ կենսամակարդակի իրավունք

· ժամանակավոր կացարաններում բնակվող անձանց ապրուստի բավարար պայմանների ապահովումը,

· Ազգաբնակչության սպառողական նվազագույն զամբյուղի հստակեցում՝ միջազգային չափանիշներին համապատասխան՝ դրանում ներառելով վիճակագրական տվյալների, մոնիթորինգի հիման վրա հաստատված բնակչության կողմից օգտագործվող ապրանքների, դրանց արժեքի իրական պատկերը,  օրինակ, հիգիենայի պարագաներ, որոնք ներառված չեն և չեն հաշվարկվում նվազագույն սպառողական զամբյուղի մեջ:

· Հայաստանի Հանրապետությունում յուրաքանչյուր մարդու կյանքի պատշաճ մակարդակի ապահովման նպատակով` նվազագույն աշխատավարձի, պետական նպաստների, բազային կենսաթոշակի արդարացի չափի ապահովմանն ուղղված քայլերի ձեռնարկում` հիմքում դնելով կենսապահովման նվազագույն զամբյուղի արժեքը՝ դրանում ներառելով սոցիալական հարցումներով ստացված տեղեկությունների ազգաբնակչության կողմից կիրառվող ապրանքներին համապատասխան,

· խմելու ջրի տրամադրման ապահովումը` միջազգային և ներպետական իրավական ակտերով սահմանված չափաքանակով, պատշաճ վերահսկողություն իրականացնել, սահմանել հստակեցնել խախտումների համար պատասխանատվություն, դիտարկել համապատասխան փոխհատուցման հարցը

Սոցիալական ապահովության իրավունք 
Անհրաժեշտ է Հայաստանի հանրապետության կողմից Եվրոպական սոցիալական խարտիայի ամբողջական վավերացումը և դրա սկզբունքների ապահովման համալիր ծրագրի մշակումը և իրականացումը:
· պետական նպաստների տրամադրման վարչարարության վերանայումը` մարդկանց ընդգրկման և ցուցակներից նրանց դուրս թողնման սխալները բացառելու նպատակով,

· անձի նվազագույն կարիքները հոգալու համար կամ պատշաճ կենսամակարդակ ապահովելու համար` պահանջվող նվազագույն սպառողական զամբյուղին ընտանեկան նպաստների և բազային կենսաթոշակի չափի համապատասխանեցման ապահովումը` պրոգրեսիվ կերպով

ԼՐԱՑՈՒՄՆԵՐ
Ռազմավարության մեջ բացակայում են մի շարք իրավունքներ, որ առաջարկում ենք ներառել հետևյալ տեսքով.
Ազատ տեղաշարժի իրավունք

Ազատ տեղաշարժի իրավունքը սահմանվում է ՀՀ սահմանադրության 25-րդ հոդվածով, որը սակայն անմիջականորեն չի գործում և առանց որևէ հիմնավորման հաճախ սահմանափակվում է քաղաքացիների ներպետական տեղաշարժը: Այն չի առաջացնում հետևանքներ սահմանափակողի համար` իրավական կարգավորման բացակայության պատճառով և որևէ կառույց պատասխանատվություն չի կրում դրա համար: Մինչդեռ, տեղաշարժը կարող է սահմանափակվել միայն բացառիկ դեպքերում և անթույլատրելի է խաղաղ ժամանակներում: Առաջարկվում է նախատեսել դրույթներ` ապահովելու

· պատշաճ հսկողություն և պատասխանատվություն ազատ տեղաշարժման իրավունքի խախտում թույլ տված անձանց նկատմամբ` անկախ կազմակերպաիրավական տեսակից:

· Հավաքների և միավորման ազատության լույսի ներքո ապահովել Հանրապետության տարածքում անձանց ազատ տեղաշարժի իրավունքի պրակտիկ իրականացումը:

Առողջ և բարենպաստ շրջակա միջավայրում ապրելու իրավունք

Մարդու առողջությանը և բարեկեցությանը նպաստող շրջակա միջավայրում ապրելու իրավունքն ամրագրված է ՀՀ սահմանադրության 33.2 հոդվածով: Թեև դրա ոտնահարումներն այսօր ուղեկցվում են մարդու այլ իրավունքների խախտումներով (բացառիկ գերակա հանրային շահի անվան տակ տեղահանումներ, ջրի որակի և քանակի խաթարում, սննդամթերքի աղտոտում, ավանդական/կայուն աշխատատեղերի կորուստ և այլն), առաջարկվում է այս ոլորտին անդրադառնալ առանձին` ներառելով հետևյալը.

· տնտեսական գործունեության նպատակահարմարության վերաբերյալ որոշումների ընդունում` հաշվի առնելով ոչ միայն դրանից ստացվող ֆինանսական օգուտները, այնպես էլ` շրջակա միջավայրին և մարդու առողջությանը հասցվող վնասները.

· շահագրգիռ հասարակության մասնակցության լիարժեք ապահովում շրջակա միջավայրի վրա հնարավոր ազդեցություն ունեցող նախագծերի, պլանների, ծրագրերի, քաղաքականությունների վերաբերյալ որոշումների ընդունման գործընթացներում` հիմք ընդունելով Օրհուսի կոնվենցիայով սահմանված դրույթները:

· Օրհուսի կոնվենցիայի եւ Կոնվենցիայի «համապատասխանության կոմիտեի» կողմից սահմանված չափանիշների շրջանակներում ապահովել էկոլոգիական տեղեկատվության լիարժեք թափանցիկությունը,

· մարդու` առողջ ու բարեկեցիկ շրջակա միջավայրում ապրելու իրավունքի պաշտպանության նպատակով օրենսդրորեն ամրագրել էկոլոգիապես ոչ մաքուր տնտեսական գործունեության նկատմամբ (հանքարդյունաբերություն եւ այլն) էկոլոգիապես մաքուր տնտեսական գործունեության (օրգանական գյուղատնտեսություն, էկոտուրիզմ եւ այլն) գերակայության սկզբունքը,

· ազգային օրենսդրությամբ եւ միջազգային պայմանագրերով ամրագրված ստանդարտներին համապատասխան, ապահովել տնտեսվարող սուբյեկտների կողմից շրջակա միջավայրի բաղադրիչների (մթնոլորտային օդ, ջրային ռեսուրսներ, հող եւ այլն) աղտոտման սահմանային չափերը չգերազանցելու համար անհրաժեշտ երաշխիքներ: Դրանք խախտելու դեպքում շրջակա միջավայրի բաղադրիչներին հասցված վնասը գնահատել եւ փոխհատուցման գումարը գանձել այդ բաղադրիչների համար քաղաքացիական օրենսդրությամբ ամրագրված գներին համարժեք չափերով, 

· իրավական երաշխիքներ սահմանել արտադրական գործունեության հետևանքով վնասակար ազդեցության վայրերում ապրող բնակչության առողջության համարժեք փոխհատուցման եւ պարբերական բուժման ծախսերի համար` վնասակար գործունեություն իրականացնող տնտեսվարող սուբյեկտի միջոցների հաշվին` պետության սուբսիդիար պատասխանատվությամբ,

· ՀՀ Սահմանադրության 10-րդ հոդվածով ամրագրված` բնական պաշարների ողջամիտ օգտագործման սկզբունքի պահպանումը, ինչպես նաև ապագա սերունդների իրավունքները երաշխավորելու համար ներդնել չվերականգնվող պաշարների քվոտավորված օգտագործման պրակտիկա 
Որոշումների կայացման գործընթացում հասարակության մասնակցության իրավունք

ՀՀ սահմանադրության 2-րդ հոդվածի համաձայն ՀՀ–ում իշխանությունը պատկանում է ժողովրդին, որն իր իշխանությունն իրականացնում է պետական և տեղական ինքնակառավարման մարմինների ու պաշտոնատար անձանց միջոցով:  Սակայն գործնականում մեխանիզմները չեն ապահովվում այդ մասնակցությունը և բնակչության համար կենսականորեն կարևոր որոշումները, նույնիսկ եթե օրենքով դրանց համար նախատեսված են հանրային լսումներ, չեն ընդունվում մասնակցային ընթացակարգով` հետագայում հանգեցնելով սոցիալական բախումների: Բացի այդ, ՀՀ-ի կողմից 2010թ.-ին ստորագրվել է Տեղական ինքնակառավարման եվրոպական խարտիայի տեղական իշխանությանը մասնակցելու իրավունքի մասին լրացուցիչ արձանագրությունը, որի համաձայն երկրները պետք է ապահովեն տեղական իշխանության գործերին յուրաքանչյուրի մասնակցության իրավունքը` իրենց իրավասությունների շրջանակներում: Առաջարկվում է այս իրավունքն ավելացնել որպես առանձին ոլորտ, ներառելով հետևյալը` 

· վերանայել որոշումների (իրավական և վարչական ակտերի) ընդունման գործընթացները, ապահովելով դրանցում հասարակության շահագրգիռ մասի ներգրավման կոնկրետ մեխանիզմներ
· սահմանել պատասխանատվության մեխանիզներ` առանց հասարակայնության ներգրավման որոշումների ընդունման դեպքերում
· կատարելագործել հասարակական լսումների անցկացման իրավական մեխանիզմը, եւ երաշխավորել ազդակիր համայնքի դիրքորոշման որոշիչ լինելը:
� Վավերացվել է Հայաստանի Հանրապետության կողմից 2001թ. մայիսին


� Վավերացվել է Հայաստանի Հանրապետության կողմից 2001թ. մայիսին:


� Վավերացված ՀՀ կողմից 2010 թվականին


� Ստորագրվել է Հայաստանի Հանրապետության կողմից 2010թ. մարտին:





